
SØKNAD OM UTVISING AV BEITEAREAL VED SETRA – TOR ARNE LØKKEN  

 

Saksdokument: 

1. Søknad frå Tor Arne Løkken av 28.06.19.  

2. Brev frå fjellstyret til kommunen, Langmorkje almenning, Statskog og Tone M. Pedersen  

    av 18.07.19. 

 

Saksutgreiing og vurdering: 

Tor Arne Løkken søkjer om å få utvist beiteareal ved setra (ca. 8 dekar). Han skriv m.a. i 

søknaden: 

Eg søkjer med dette om å få gjerde inn ei ny hamnelykkje ved sætra mi i Bøneslie. Driv i dag 

med ammeku og kjøtproduksjon, men vil frå og med 01.01.2020 begynne med 

mjølkeproduksjon att, slik eg dreiv det før. Kjem til å kombinere med ammeku/kjøtproduksjon. 

Det blir mjølkeproduksjon på setra om sommaren pga. at eg har for lite hamning heime. 

Sætertunet og fjøs står klart til mjølkeproduksjon slik det var. Eg har ei hamnlykkje på setra 

frå før, men eg har fått godkjenning til å dyrke den og starter med det i løpet av høsten. 

Omsøkt hamnlykkje ligg inntil sætertunet og fjøset av praktiske grunnar. Eg har tenkt å ha 

mjølkekyra innengjerds om natta og på utmarksbeite om dagen. 

 

Spørsmål om utvising av beite blir behandla etter § 5 i Seterforskrifta, og søknad skal sendast 

fjellstyret. Den skal leggjast fram for kommunen, Statskog og allmenningsstyret for 

eventuelle merknader. Søknaden vart også sendt til nærmaste seterbrukar, Tone M. Pedersen. 

Det har ikkje kome merknader til søknaden.  

 

Det er slik at fjellstyret tek avgjerd om beiteareal. Spørsmål om inngjerding er ei 

grunndisponering der Statskog tek avgjerd etter tilråding frå fjellstyret. Sidan spørsmål om 

beiteareal ved setra vanlegvis omfattar areal som skal inngjerdast, så trengst det difor løyve 

både frå fjellstyret og Statskog. Statskog kan i samråd med fjellstyret fastsette vilkår for eit 

eventuelt løyve. Kart over det aktuelle arealet er vedlagt.  

 

Innstilling til vedtak:  

Med heimel i § 5 i Seterforskrifta får Tor Arne Løkken utvist eit beiteareal inntil setra som 

omsøkt. Fjellstyret grunngjev dette med at han skal starte opp att med mjølkeproduksjon neste 

år og med mjølkeproduksjon også på setra. Han skal dessutan dyrke opp det inngjerda arealet 

han tidlegare har nytta til hamning. Det er difor eit vilkår at det aktuelle arealet kan bli nytta 

til beiteareal berre dersom det er drift med mjølkeproduksjon på setra.  

 

Fjellstyret rår Statskog til å godkjenne inngjerding av det aktuelle området. Dersom Statskog 

er positiv til inngjerding, vil sjølve utvisinga med nøyaktig avgrensing av arealet skje på ei 

synfaring med fjellstyret og Statskog.  

Vedtak:  

Samrøystes: Som innstillinga. 

 

 

Rett utskrift. Går til: 

Tor Arne Løkken 

Statskog SF 

 

Kopi til: 

Kommunen v/landbrukskontoret 

Langmorkje almenning 

Tone M. Pedersen 

 

      Vågåmo, 12.09.19 

 

 

      Knut Øyjordet (e.f) 


